
I. DISPOSICIONS XERAIS

CONSELLERIA DE EDUCACION, CIENCIA, UNIVERSIDADES E
FORMACION PROFESIONAL

ORDE do 31 de xaneiro de 2025 pola que se regula a proba para a obtencion do
titulo de bacharel para persoas maiores de vinte anos na Comunidade Autbnoma
de Galicia.

A Lei organica 2/2006, do 3 de maio, de educacioén, dedica unha especial atencién a
educacion de persoas adultas, co obxectivo de que todas as persoas tefian a posibilidade
de adquirir, actualizar, completar ou ampliar os seus cofiecementos e aptitudes para o seu
desenvolvemento persoal e profesional. Para iso, establece os principios que deben rexela
e regula as condicions en que deben impartirse as ensinanzas para persoas adultas con-
ducentes a titulos oficiais.

A este respecto, no artigo 5 establece que corresponde as administracions publicas
promover ofertas de aprendizaxe flexibles que permitan a adquisiciéon de competencias
basicas e, se é o0 caso, das correspondentes titulacions, a aquelas persoas novas e adultas
que abandonaron o sistema educativo sen ningunha titulacion.

No artigo 69 dispén que as administracions educativas promoveran medidas tendentes a
ofrecer a todas as persoas a oportunidade de accederen as ensinanzas de bacharelato e adop-
tar as medidas oportunas para que as persoas adultas dispofian dunha oferta especifica des-
tes estudos organizada de acordo coas suas caracteristicas. Neste mesmo artigo recolle que
as administraciéns educativas, no ambito das suas competencias, organizaran periodicamente
probas para a obtencion directa do titulo de bacharel para persoas maiores de vinte anos.

A Lei organica 3/2020, do 29 de decembro, pola que se modifica a Lei organica 2/20086,
do 3 de maio, de Educacion, introduciu importantes remodelaciéns no curriculo e a or-
ganizacion do bacharelato, que foron desenvolvidas no ambito territorial da Comunidade
Auténoma de Galicia polo Decreto 157/2022, do 15 de setembro, polo que se establecen
a ordenacion e o curriculo do bacharelato na Comunidade Autdénoma de Galicia. O decreto
recolle na sua disposicion adicional terceira que a conselleria con competencias en materia
de educacién organizara probas para que as persoas maiores de vinte anos poidan obter
directamente o titulo de bacharel sempre que demostren alcanzar os obxectivos e as com-
petencias clave do bacharelato. As devanditas probas, que deberan contar coas medidas
de accesibilidade universal e as adaptaciéns que precise todo o alumnado con necesida-

des educativas especiais, organizaranse de maneira diferenciada segundo as modalidades
do bacharelato.

En aplicacién do Decreto 118/2023, do 27 de xullo, polo que se modifica o Decre-
to 157/2022, do 15 de setembro, polo que se establecen a ordenacién e o curriculo do ba-
charelato na Comunidade Auténoma de Galicia, as probas para a obtencion directa do titulo
de bacharel que se realicen na Comunidade Auténoma de Galicia a partir do curso 2024/25
organizaranse baseandose na configuracion curricular establecida no Decreto 157/2022.

Por todo o exposto, compre fixar no marco normativo descrito as disposicions de carac-
ter xeral que rexan a proba para a obtencion do titulo de bacharel para maiores de vinte
anos no ambito de xestion da Comunidade Autbnoma de Galicia.

O Estatuto de autonomia de Galicia establece no seu artigo 31 que é da competencia
plena da Comunidade Auténoma de Galicia o regulamento e administracion do ensino en
toda a sua extension, niveis e graos, modalidades e especialidades, no ambito das suas
competencias, sen prexuizo do disposto no artigo 27 da Constituciéon e nas leis organicas
que o desenvolven.

Esta orde estruturase en catro capitulos, referidos a disposicidns xerais, procedemento
de admisién, reconecemento de estudos previos e exencions e validacions, unha disposi-
cion derrogatoria e duas disposicions derradeiras.

Esta orde respecta os principios de boa regulacién previstos no artigo 129.1 da
Lei 39/2015, do 1 de outubro, do procedemento administrativo comun das administracions
publicas, de necesidade, eficacia, proporcionalidade, seguridade xuridica, transparencia e
eficiencia, asi como os principios establecidos no artigo 37 da Lei 14/2013, do 26 de de-
cembro, de racionalizacion do sector publico autonémico.

No que se refire aos principios de necesidade e eficacia, tratase dunha norma necesaria
para a regulacion da proba para a obtencion do titulo de bacharel para persoas maiores de
vinte anos conforme o Decreto 157/2022, do 15 de setembro.

De acordo cos principios de proporcionalidade e de simplicidade, contén a regulacion
esencial da estrutura e caracteristicas xerais desta proba ao non existir ningunha alternati-
va regulatoria menos restritiva de dereitos.

Conforme os principios de seguridade xuridica e eficiencia resulta coherente co ordena-
mento xuridico e permite unha xestion mais eficiente dos recursos publicos.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




[e}
[S]
—

<
(%2}

E=)
=]

=

N

Y

Qo
(]

7

N~
[e]

=
N

N
o
—

<

[}

N
—
€
o
()

~
o

O]

@)

Q

Ll

>

O

DOG Diario Oficial de Galicia

DOG Num. 28 Martes, 11 de febreiro de 2025 Pax. 11172

+ + +
+ + +

Cumpre tamén cos principios de transparencia e accesibilidade, xa que se identifica
claramente o seu propésito, e durante o procedemento de tramitacion da norma permi-
tiuse a participacion activa das persoas potenciais destinatarias a través dos tramites de
consulta publica previa e de publicacion no Portal de transparencia e goberno aberto da
Xunta de Galicia, ao abeiro do disposto no artigo 41 da Lei 16/2010, do 17 de decembro,
de organizacién e funcionamento da Administracién xeral e do sector publico autondmico
de Galicia.

En virtude do exposto, como conselleiro de Educacion, Ciencia, Universidades e
Formacion Profesional, facendo uso das competencias que me confire o artigo 34.6 da
Lei 1/1983, do 22 de febreiro, reguladora da Xunta e da sua Presidencia, e da habilita-
cién contida na disposicion adicional terceira do Decreto 157/2022, do 15 de setembro,
polo que se establecen a ordenacion e o curriculo do bacharelato na Comunidade Au-
tobnoma de Gallicia,

ACORDO:

CAPITULO |

Disposicions xerais
Artigo 1.  Obxecto e ambito de aplicacion

Esta orde ten por obxecto regular a proba para a obtencién do titulo de bacharel para
persoas maiores de vinte anos no ambito de xestién da Comunidade Auténoma de Galicia.

Artigo 2. Finalidade e efectos da proba

1. A proba ten por obxecto verificar se as persoas participantes alcanzaron os obxecti-
vos e as competencias clave do bacharelato establecidos no Decreto 157/2022, do 15 de
setembro.

2. As persoas participantes que superen a proba poderan solicitar o titulo de bacharel.

3. No caso de non superacion da totalidade da proba, as cualificacions obtidas nos

exames e exercicios superados manteranse para sucesivas convocatorias reguladas de
acordo con esta orde.

Artigo 3. Requisitos que deben reunir as persoas participantes
1. Poderan participar na proba as persoas que reunan os seguintes requisitos:
a) Ser maior de vinte anos ou cumprir esa idade no ano natural en que se realiza a proba.

b) Non estar en posesion do titulo de bacharel en ningunha das suas modalidades nin
estar en posesion de calquera outra titulacion declarada equivalente para os efectos aca-
démicos.

¢) Non estar a cursar ensinanzas de bacharelato en ningunha das stas modalidades ou
réximes nin ter estado matriculado nestas ensinanzas no curso escolar en que se realice
a proba.

2. O incumprimento dalguns destes requisitos supora a anulacién da inscricién na co-
rrespondente convocatoria e, se € o0 caso, dos resultados académicos obtidos nela.

Artigo 4. Caracteristicas xerais da proba

1. A proba organizarase de xeito diferenciado segundo as distintas modalidades ou vias
de bacharelato e constara de dous exercicios:

a) Primeiro exercicio: exames correspondentes a materias comuns a todas as modali-
dades de bacharelato.

b) Segundo exercicio: exames correspondentes a materias especificas de cada moda-
lidade ou via.

2. Cada exame podera englobar mais dunha materia.

3. Os contidos dos exames teran como referente os aspectos basicos do curriculo esta-
blecidos no Decreto 157/2022, do 15 de setembro.

4. A proba considerarase superada cando se superen os dous exercicios que a compofien.

5. Os exercicios da proba, as instruciéns para a sta administracion e os criterios de ava-
liacién e cualificacion seran elaborados polo 6rgano directivo con competencias en materia
de educacién de persoas adultas.

Artigo 5. Convocatoria

1. O drgano directivo con competencias en materia de educaciéon de persoas adultas
convocara mediante resolucién polo menos unha proba anual.

2. Na resolucién pola que se convoque a proba indicaranse:

a) As modalidades e vias de bacharelato convocadas.

b) O procedemento e o prazo de presentacion das solicitudes de inscricion.
c) A data e o lugar de realizacion da proba.

d) A distribucién temporal para a realizacién dos diferentes exercicios.

e) As normas para a realizacion da proba.

f) A composicion dos tribunais que a xulgaran.

3. Aresolucion sera publicada no Diario Oficial de Galicia e, para os efectos informati-
vos, no portal educativo da conselleria con competencias en materia de educacion.

Artigo 6. Centros

1. A proba realizarase nos centros publicos docentes determinados anualmente polo
organo directivo con competencias en materia de educacion de persoas adultas.

2. Adireccion e o persoal dos centros sede da proba colaboraran en todo o necesario na
sUa xestidn e organizacion e pofieran a disposicion do tribunal a documentacién relativa as
persoas participantes e os locais necesarios para a sua realizacion.

3. Os centros sede conservaran toda a documentacion relativa a proba para a sua tra-
mitacion e custodia.

4. O 6rgano directivo con competencias en materia de educacion de persoas adultas
podera designar centros colaboradores para a xestion administrativa da proba.

Artigo 7. Tribunais

1. Para avaliar e supervisar a proba, a persoa titular do 6rgano directivo con compe-
tencias en materia de educacién de persoas adultas nomeara tribunais constituidos por

un presidente ou presidenta e catro vogais, de acordo coa Lei 40/2015, do 1 de outubro,
de réxime xuridico do sector publico. Para cada tribunal designarase un tribunal suplente.

2. Actuara como secretaria ou secretario a vogal ou o vogal de menor antiglidade no
corpo, agas que o tribunal acorde determinalo doutro xeito. No caso da mesma antiglida-
de, actuara como secretaria ou secretario a persoa de menor idade.

3. Os tribunais estaran compostos por persoal funcionario de carreira en situacién de
servizo activo pertencente aos corpos de inspectores de Educacion, de catedraticos de
ensino secundario ou de profesores de ensino secundario especialistas en cada un dos
ambitos obxecto da proba e que, preferentemente, estean impartindo bacharelato e sexan
membros do claustro do profesorado do centro sede da proba.

4. Na composicion dos tribunais tenderase a presenza equilibrada de mulleres e homes.

5. Para os efectos de colaboracion cos tribunais na Administracién e na correccion dos
exercicios, poderanse constituir comisions técnicas integradas por funcionarios e funciona-
rias dos corpos de catedraticos de ensino secundario ou de profesores de ensino secunda-
rio especialistas nas distintas materias que compofien a proba.

6. Para os efectos de colaboracion cos tribunais na realizacion de tarefas técnicas de
apoio, poderase propofier a incorporacion de persoal auxiliar colaborador. O persoal auxi-
liar debera ter a capacidade profesional propia da funcién para a cal sexa designado.

7. Seran funciéns dos tribunais:

a) Organizar nos centros sede a realizacion da proba.

b) Administrar, avaliar e cualificar a proba.

c¢) Cubrir as actas de avaliacion e expedir as certificacions correspondentes.
d) Atender e resolver as reclamacions presentadas.

e) Calquera outra funcién encomendada polo érgano directivo con competencias en
materia de educacion de persoas adultas no ambito das suias competencias.

8. As/os funcionarias/os que formen parte dos tribunais, das comisions técnicas ou rea-

licen funcidns de persoal auxiliar colaborador teran dereito as indemnizacions por razén do
servizo previstas na normativa vixente.

Artigo 8. Medidas de accesibilidade universal e adaptacions da proba

1. As persoas con necesidades educativas especiais que acrediten estar en situacion de
discapacidade poderan solicitar a adaptacién do acceso, dos medios, dos procedementos
e do tempo de realizacion da proba, asi como recursos adicionais para a desenvolver.

2. Para os efectos desta orde, enténdese por persoa en situacion de discapacidade

aquela que tefia recofiecido un grao de discapacidade igual ou superior ao 33 %.

3. O tribunal correspondente determinara se procede a adopcion das medidas solicita-
das en cada caso e comunicaralle a cada persoa interesada a adaptaciéon ou adaptacions
autorizadas. Cando o considere oportuno, o tribunal solicitara informe do equipo de orien-
tacion especifico provincial.

4. O tribunal adoptara as medidas e facilitara os recursos adicionais que se determi-
nen. Cando sexa necesario, pofiera esta circunstancia en cofiecemento do departamento
territorial da conselleria con competencias en materia de educacién para que facilite os
recursos necesarios.

5. As solicitudes de adaptacion formalizaranse de acordo co establecido nos arti-
gos 10.2.e) e 12.1.b) desta orde.

CAPITULO II

Procedemento de admisiéon na proba
Artigo 9.  Verificacion da identidade das persoas solicitantes

1. A'identidade das persoas solicitantes quedara acreditada mediante DNI, NIE, pasa-
porte ou calquera outro documento acreditativo da identidade recofiecido en dereito.

2. A comprobacién da identidade da persoa solicitante realizarase de oficio sempre que
a persoa interesada preste o seu consentimento expreso. No caso de que se opofa, debe-
ra achegar copia do documento acreditativo da identidade.

Artigo 10. Solicitude de inscricion

1. As persoas interesadas en participar na proba presentaran unha unica solicitude de

inscricion nos prazos, lugares e termos que determine a resolucién anual de convocatoria.

2. Na solicitude de inscricién deberase indicar:
a) A modalidade e, de ser o caso, a via de bacharelato elixida.
b) Os exercicios e exames en que se solicite inscricion.

¢) Cando proceda, os exercicios e exames para os cales se solicita exencioén, validacion
ou recofilecemento de estudos previos superados.

d) No caso de estar en posesion do titulo de técnica ou técnico en formacion profesional,
do titulo de técnica ou técnico en Artes Plasticas e Desefio ou do titulo profesional de Musica
ou de Danza, indicacién, cando proceda, da opcién de non realizacion do segundo exercicio.

e) Cando proceda, a necesidade de adaptacién de acceso, medios, procedementos e
tempo que por razon de discapacidade se precisen para a realizacion da proba, con indi-
cacion das medidas solicitadas.

Artigo 11. Documentacion
Xunto coa solicitude de inscricion presentarase:

a) Declaracién responsable de non estar en posesion do titulo de bacharel en ningunha
das suas modalidades nin estar en posesion de calquera outra titulacién declarada equiva-
lente para os efectos académicos.

b) Declaracién responsable de non estar a cursar ensinanzas de bacharelato en nin-
gunha das suas modalidades ou réximes nin ter estado matriculado nestas ensinanzas no
curso escolar en que se realice a proba.

Artigo 12.  Documentacion complementaria

1. Cando proceda, xunto coa solicitude de inscricién presentarase a seguinte documen-
tacion:

a) DNI, NIE, pasaporte ou documento acreditativo da identidade recofiecido en dereito.

b) Cando se solicite adaptacion de acceso, medios, procedementos e tempo, certifica-
cion do ditame de discapacidade.

¢) No caso de que se solicite a validacion dalgunha materia ou o recofecemento de es-
tudos previos, certificaciéns académicas que acrediten o dereito a sta concesion.

d) No caso de que se solicite a exencion da realizacion dalgun exame ou exercicio, do-
cumentacién que acredite o dereito a sua concesion.

2. Ao previsto no punto anterior deste artigo aplicarase o establecido no artigo 28 da
Lei 39/2015, do 1 de outubro, do procedemento administrativo comun das administraciéns
publicas.

Artigo 13. Listaxe de persoas admitidas e excluidas e prazos de reclamacion

1. No tempo e forma que estableza a resolucién anual de convocatoria, publicarase a
listaxe de admisidns e exclusions, con expresion neste Ultimo caso dos seus motivos.

2. Xunto coa relacion de persoas admitidas e excluidas sinalaranse para cada persoa
solicitante os exames en que figura inscrita, con indicacion, se é o caso, do recofiecemento
de estudos previos realizados e da concesidn de exencions e validacions, de conformidade
co establecido nos artigos 14, 15, 16 e 17 desta orde e coa documentacién presentada.

3. As persoas interesadas disporan dun prazo de cinco dias habiles contados a partir
do dia seguinte ao da publicacion da listaxe provisional para reclamacions e emendas de
solicitudes.

4. Unha vez resoltas as reclamacions, publicarase a listaxe definitiva de persoas admiti-
das e excluidas no prazo maximo de dez dias habiles contados a partir do dia seguinte ao
de finalizacién do prazo de reclamacions e emendas de solicitudes.

CAPITULO Il

Recoiiecemento de estudos previos, exencidns e validacions

Artigo 14  Recorfiecemento de cualificacions obtidas en convocatorias anteriores da proba

1. As persoas que participasen en convocatorias da proba reguladas de acordo con esta
orde sen superala na sua totalidade reconeceranselles en posteriores convocatorias as
cualificacions obtidas nos exercicios e nos exames superados.

2. As persoas que participasen en convocatorias da proba anteriores & publicacion des-

ta orde sen superala na sua totalidade recofieceranselles as cualificacions obtidas nos
exercicios superados.

Artigo 15.  Recofiecemento do segundo exercicio da proba

1. Poderan solicitar o recofiecemento do segundo exercicio as persoas participantes
que cursasen anteriormente estudos de bacharelato sen superalos na sua totalidade e que
tefian aprobadas seis materias especificas da modalidade e via elixida, incluidas a materia
obrigatoria e duas materias de opcion de cada un dos cursos.

2. Poderan solicitar o recofiecemento do segundo exercicio as persoas participantes que
accedesen directamente ao segundo curso de bacharelato, sen superalo na sua totalidade,
por ter superado estudos equivalentes para efectos académicos ao primeiro curso de bacha-
relato e que tefian aprobadas tres materias especificas da modalidade e via elixida, incluidas
a materia obrigatoria e duas materias de opcion correspondentes ao segundo curso.

3. A nota do exercicio obterase calculando a media aritmética das cualificacions das
materias superadas.

4. Para as materias superadas con anterioridade nos estudos de bacharelato regulados
pola Lei organica 1/1990, do 3 de outubro, de ordenacion xeral do sistema educativo, pola
Lei organica 2/2006, do 3 de maio, de educacion, ou pola Lei organica 8/2013, do 9 de
decembro, para a mellora da calidade educativa, que cambiaron de denominacion, aplica-
ranse, respectivamente, as correspondencias establecidas na Orde EDU/2395/2009, do 9
de setembro, pola que se regula a promocién dun curso incompleto do sistema educativo
definido pola Lei organica 1/1990, do 3 de outubro, de ordenacion xeral do sistema educati-
Vo, a outro da Lei organica 2/2006, do 3 de maio, de educacién, na Orde ECD/462/2016, do
31 de marzo, pola que se regula o procedemento de incorporacion do alumnado a un curso
de educacion secundaria obrigatoria ou de bacharelato do sistema educativo definido pola
Lei organica 8/2013, do 9 de decembro, para a mellora da calidade educativa, con materias
non superadas do curriculo anterior a sta implantacion, e no Real decreto 205/2023, do 28
de marzo, polo que se establecen medidas relativas a transicion entre plans de estudos,
como consecuencia da aplicacion da Lei organica 3/2020, do 29 de decembro, pola que se
modifica a Lei organica 2/2006, do 3 de maio, de educacion.

Artigo 16. Recofiecemento de exames da proba

1. As persoas participantes que cursasen anteriormente estudos de bacharelato sen
superalos na sua totalidade e que tefian aprobadas algunhas materias poderan solicitar o
recofiecemento dos exames da proba correspondentes.

2. No caso de exames que engloban mais dunha materia, para este recofecemento

sera imprescindible acreditar a superacion de todas as materias que o conforman.

3. Porén, as persoas participantes que accedesen directamente ao segundo curso de ba-
charelato por ter superado estudos equivalentes para efectos académicos ao primeiro curso
de bacharelato, acreditaran unicamente a superacion das materias de segundo curso.

4. Consignarase como nota do exame a nota da materia cursada ou, no caso de exames
que engloban mais dunha materia, a media aritmética das materias acreditadas expresada
con numeros enteiros arredondados a unidade mais préxima e, en caso de equidistancia,

a superior.

5. Para as materias superadas con anterioridade nos estudos de bacharelato que cambia-
ron de denominacion, aplicaranse as correspondencias relacionadas no artigo 15.4 desta orde.

Artigo 17. Exenciéns e validacions

1. As persoas participantes poderan solicitar a validacion ou a exencion das materias

que conforman os exames da proba nos termos establecidos na normativa vixente.

2. Os exames correspondentes a materias obxecto de validacion e exencion considera-
ranse superados para os efectos de obtencion do titulo de bacharel.

CAPITULO IV

Avaliacion e certificacion
Artigo 18. Cualificacion e avaliacion da proba

1. A cualificacion de cada un dos exames de que consta cada exercicio expresarase
mediante cualificacion numérica de 0 a 10 puntos sen decimais. Considerarase superado
un exame cando a puntuacién obtida nel sexa igual ou superior a 5 puntos.

2. Cada exercicio da proba considerarase superado cando a media aritmética das cua-
lificacions obtidas nos exames que o comporfien sexa igual ou superior a 5 puntos e se
obtefia un minimo de 4 puntos en cada un deles.

3. Aproba considerarase superada cando se superen os dous exercicios que a compofien.

4. A acta de avaliacion recollera os resultados de cada un dos exames e exercicios de
que consta a proba.

5. A acta de avaliacion recollera, asi mesmo:

a) As cualificacions obtidas nos exercicios e exames superados en anteriores convocatorias
da proba. Esta circunstancia consignarase coa expresion «Anteriormente avaliado» (AA).

b) As cualificaciéns dos exames correspondentes a materias que fosen recofecidas
como cursadas e superadas con anterioridade en ensinanzas de bacharelato. Neste caso,
a nota do exame sera a media aritmética das materias que o comporfien expresada con
numeros enteiros arredondados a unidade mais proxima e, en caso de equidistancia, a
superior. Esta circunstancia consignarase coa expresion «Anteriormente avaliado» (AA).

6. Os exames validados consignaranse na acta de avaliacion sen cualificacion numérica
e coa expresion «Validada» (CV).

7. Os exames para 0s que se recofiecese a exencidn consignaranse na acta de avalia-
cion coa expresion «Exenta/o» (EX).

8. Cando unha persoa participante non se presente a un exame, na acta de avaliacion
consignarase «Non presentada/o» (NP).

Artigo 19. Publicacion dos resultados e reclamacions

1. Logo de avaliada a proba, o tribunal dara a cofiecer as cualificacions provisionais no
tempo e forma que estableza a resolucién anual de convocatoria.

2. Contra estas cualificaciéns poderase presentar reclamacion mediante escrito motiva-
do dirixido a presidencia do tribunal no prazo de tres dias habiles contados a partir do dia
seguinte ao da publicacion.

3. Resoltas as reclamacions, o tribunal dara a conecer as cualificacions definitivas no
prazo de cinco dias habiles contados a partir do dia seguinte ao de finalizacién do prazo
de reclamacion.

4. Contra estas cualificacions poderase interpofier no prazo dun mes recurso de alzada
ante o organo directivo con competencias en materia de educacion de persoas adultas,
que esgotara a via administrativa.

Artigo 20. Proposta de titulacion, modalidade e nota media

1. Concluido o proceso de avaliacion e de acordo coa acta do tribunal, a directora ou o
director do centro sede da proba elaborara a proposta de expedicion do titulo de Bacharel
das persoas participantes que superen a proba.

2. O titulo de bacharel expedirase con expresién da modalidade que corresponda e da
nota media obtida.

3. A nota media do titulo obterase calculando a media aritmética das cualificaciéons dos
dous exercicios que compofien a proba, expresada nunha escala de 0 a 10 con dous deci-
mais, arredondada a centésima, agas os casos recollidos no numero 5 deste artigo.

4. Os exames validados e os exames para os cales se recofiecese a exencidon non com-
putaran para o calculo da nota media.

5. De conformidade co artigo 25 do Decreto 157/2022, do 15 de setembro, as persoas par-
ticipantes que superen o primeiro exercicio da proba e estean en posesion do titulo de técnica
ou técnico en formacioén profesional obteran o titulo de bacharel na modalidade xeral e as que
estean en posesion do titulo de técnica ou técnico en Artes Plasticas e Desefo ou do titulo pro-
fesional de Musica ou de Danza, obteran o titulo de bacharel na modalidade de artes.

A nota media que figurara nos titulos referidos no paragrafo anterior deducirase da se-
guinte ponderacion:

a) O 60 % da nota obtida no primeiro exercicio da proba.

b) O 40 % da nota media obtida nas ensinanzas mediante as cales se accede a obten-
cion do titulo, calculada conforme o establecido na normativa de ordenacion que corres-
ponda en cada caso.

Artigo 21.  Expedicion do titulo e certificacions

1. As persoas participantes que superen a proba poderan solicitar a expedicion do titulo
de bacharel na modalidade que corresponda.

2. As persoas participantes poderan solicitar a certificacién dos resultados obtidos na

proba. A devandita certificacion expediraa a secretaria ou o secretario do tribunal corres-
pondente e nela farase constar o visto e prace da presidenta ou presidente.

3. As certificacions da proba que se soliciten con posterioridade ao proceso de avalia-
cion seran asinadas pola directora ou director e pola secretaria ou secretario do centro
sede da proba.

Disposicion derrogatoria unica. Derrogacion normativa

1. Queda derrogada a Orde do 10 de febreiro de 2012 pola que se regula a proba para
a obtencion do titulo de bacharel para persoas maiores de vinte anos na Comunidade Au-
tébnoma de Galicia.

2. Queda derrogada a Orde do 22 de decembro de 2016 pola que se modifica a Orde
do 10 de febreiro de 2012 pola que se regula a proba para a obtencion do titulo de bacha-
rel para persoas maiores de vinte anos na Comunidade Autonoma de Galicia.

Disposicion derradeira primeira. Habilitacion para o desenvolvemento normativo

Autorizase o 6rgano superior ou de direccion con competencias en materia de educa-
cién de persoas adultas para ditar as medidas precisas para a execucion desta orde.

Disposicion derradeira segunda. Entrada en vigor

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 31 de xaneiro de 2025

Roman Rodriguez Gonzalez
Conselleiro de Educacion, Ciencia, Universidades e Formacion Profesional

